
 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎ 

ᓱᒃᑲᔪᑦ ᖃᐅᔨᓴᕈᑎᑦ ᐅᓗᕆᐊᓇᕈᓐᓇᖅᑐᑦ ᐄᔭᐅᒃᐸᑦ, 

ᐅᕕᓂᖕᒧᐊᖅᐸᑦ 

ᒫᔾᔨ 11, 2022 

ᐃᖃᓗᐃᑦ, ᓄᓇᕗᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᒃ ᐅᔾᔨᖅᓱᖁᔨᕗᑦ ᐊᑦᑕᕐᓇᕈᓐᓇᕐᓂᖓᓂ ᓱᒃᑲᔪᑦ 

ᓇᖕᒥᓂᖅ−ᖃᐅᔨᓴᕈᑎᑦ ᐊᑐᖅᑕᐅᑦᑎᐊᙱᒃᑯᑎᒃ.  ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᑦᑕᕐᕕᖏᑦ 

ᑲᓇᑕᒥ ᐅᔾᔨᖅᓱᖁᔨᔾᔪᑎᒥᒃ ᑐᓂᐅᖅᑲᐃᕗᑦ ᐅᖃᐅᓯᐅᑲᑕᒃᑐᑦ ᐅᓄᖅᓯᒋᐊᓚᐅᖅᑎᓪᓗᒋᑦ 

ᑐᖁᓐᓇᖅᑐᓕᕆᔨᒃᑯᓐᓄᑦ ᐱᔮᕆᙱᖦᖢᑎᒃ ᐄᓯᔪᕕᓂᕐᓂᑦ ᐅᕝᕙᓘᓐᓃᑦ ᑯᕝᕕᕆᔪᕕᓂᕐᓂᑦ 

ᐅᕕᓂᖓᓄᑦ ᓄᕙᕐᔪᐊᕐᓇᖅ-19−ᒧᑦ ᓱᒃᑲᔪᒥᒃ ᖃᐅᔨᓴᕈᑎᕈᔪᖕᒥᑦ. 

ᐃᓚᐅᕈᑎᒃᓴᖏᑦ ᐊᑦᑕᕐᓇᕈᓐᓇᖅᐳᑦ, ᓲᕐᓗ sodium azide ᐊᒻᒪᓗ Proclin, ᐃᒪᐅᓪᓗᓂ 

ᑐᖁᓐᓇᖅᑐᖃᑐᐃᓐᓇᕆᐊᖃᖅᖢᓂ ᐄᔭᐅᒃᐸᑦ ᐅᕕᓂᖓᓄᓪᓘᓐᓃᑦ ᐃᔅᓴᒃᐸᑦ, ᐱᓗᐊᖅᑐᒥ 

ᓄᑕᖅᑲᓄᑦ ᑎᒍᐊᕆᔭᐅᔪᓄᓪᓗ. ᒥᑭᑦᑐᒥᑦ ᐄᓯᔪᑦ sodium azide−ᒥᑦ ᐊᐅᖓ 

ᐊᒃᐸᕆᐊᕈᓐᓇᖅᐳᖅ, ᐊᖏᓂᖅᓴᒥᓪᓗ ᐄᓯᔪᑦ ᑎᒥᖓ ᐊᒃᑐᖅᑕᐅᓂᖅᓴᐅᔪᓐᓇᖅᐳᖅ 

ᐅᓗᕆᐊᓇᖅᑐᒥᑦ. Proclin ᐃᓚᐅᕈᑎᒃᓴᖃᕐᒪᑦ ᐅᕕᓂᕐᓗᓕᕐᓇᖅᖢᓂ ᐃᔨᕐᓗᓕᕐᓇᖅᖢᓂᓗ, 

ᐊᒻᒪᓗᑦᑕᐅᖅ ᑎᒥᒃᑯᑦ ᐊᑲᐅᙱᓕᐅᕈᑎᖃᓕᕐᓇᖅᖢᓂ.  

ᐊᑐᖅᑕᐅᑦᑎᐊᑐᐊᕈᓂ ᐊᑦᑕᕐᓇᙱᓐᓂᕋᖅᑕᐅᕗᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑲᓇᑕᒥ. 

ᐃᒪᓐᓇ ᓱᒃᑲᔪᒥᑦ ᖃᐅᔨᓴᕈᑎᑦ ᐊᑐᖅᑕᐅᑦᑎᐊᕈᓐᓇᖅᐳᑦ:  

• ᓱᒃᑲᔪᒥᑦ ᖃᐅᔨᓴᕈᑎᑦ ᓄᑕᖅᑲᓄᑦ ᑎᙳᐊᕆᔭᐅᔪᓄᓪᓗ ᐃᓄᖅᓯᓯᒪᐃᓐᓇᖅᐸᒡᓗᒋᑦ. 

• ᐄᓯᑦᑕᐃᓕᓗᑎᑦ ᐃᔨᒃᑯᓪᓗ ᐅᕕᓂᒃᑯᓪᓗ ᐊᒃᑐᖅᑎᑦᑕᐃᓕᓗᒍ. 

• ᐊᒡᒐᑎᑦ ᐅᐊᓴᑦᑎᐊᖅᐸᒡᓗᒋᑦ ᐊᑐᐊᓂᒃᑯᕕᐅᒃ. 

• ᑯᕕᒍᕕᑦ, ᐃᒪᕐᒧᑦ ᐃᕐᕈᖅᑐᑦᑎᐊᕐᓗᒍ. 

• ᐊᔪᕆᖅᓲᔾᔨᓯᒪᔪᓕᒫᑦ ᒪᓕᑦᑎᐊᕐᓗᒋᑦ ᐃᒋᓐᓂᐊᓕᕐᓗᒍ. 

• ᖃᓄᑐᐃᓐᓇᖅ ᐋᓐᓂᐊᕐᕕᖕᒥᐅᑕᓂᑦ ᓂᐅᕕᐊᒃᓴᓄᑦ ᐊᒃᑐᖅᑕᐅᔪᑦ ᐅᖃᐱᓘᑕᐅᔪᓪᓘᓐᓃᑦ 

ᐅᖃᐅᓯᐅᔭᕆᐊᖃᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑲᓇᑕᒥ.   

• ᐋᓐᓂᐊᕐᕕᔅᓯᓐᓄᑦ ᖃᐅᔨᒋᐊᕐᓗᑎᑦ ᐱᔮᕆᙱᓪᓗᓂ ᐄᓯᔪᖃᖅᐸᑦ 

ᐅᕕᓂᖕᒧᐊᖅᑐᖃᖅᐸᓪᓘᓐᓃᑦ ᖃᐅᔨᓴᕈᑎᒥᒃ. 

### 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

